
Udaberriarekin batera iritsi zaigu apirila 
eta konturatzerako, dagoeneko horren-
beste hitz egiten den udal hauteskun-
deak ere gainean izango ditugu maia-
tzaren 24ean. Eta Aramako hauteskun-
deetarako, herri batzarrak  ekarri duen 
informazio guztia duzue 8.zenbaki ho-
netan. 

 

Beti bezala, azken hilabetean egin di-
ren txango eta ekimenen berriak eta 
argazkiak jaso ditugu: Korrika 19 eta 
martxoaren 8an herriko emakumeek 
egindako irteera, besteak beste..   

 

Bestalde,  abenduan Araman etxe bizi-
tza nahi duten zenbait herritarrek berai-
ena nolakoa nahi duten galdetu ondo-
ren emandako erantzunak ere badi-
tugu. 

 

Aldizkariaren azken orrietan dituzue 
Ane-ren errezeta eta parte hartzeko 
hitz zopa lehiaketa. 

Bukatzeko, gogoratu, zuengandik, herrita-
rrengandik gertu egoten eta Udala eta he-
rritarren arteko harremana hurbiltzen aha-
legintzen garela; beraz, aldizkari honetan 
norbaitek proposamen bat badu zerbait 
kontatzeko aldizkarian parte har dezake. 
Animatu! 

 

 

 

 

 

 

 

Ez ahaztu udaleko informazio guztia 
arama.eus web orrian duzuela. 

 

Espero dugu zuen gustokoa izatea! 

APIRILAK 22 Partaidetzako aurrekontu tailerra ALTZAGAKO 
ARTEA ELKARTEAN 

APIRILAK 15-27 Bake epaile bezala eskaera egiteko epea 

 
MAIATZAK 24 Udal eta Batzar Nagusietarako hauteskundeak 

Korrika, handiena  

 

Aurten ere gauez tokatu zaigu Korrikari ongietorria egitea gure herrian eta euriak blai-
tu bagintu ere, gogoa ez zen falta izan korrika egiteko. 

 

Korrika 19n balorazioa oso haundia izan da eta emozioz jositako KORRIKA bizi izan 
dugu. 

 

Milaka lagun bihurtu dira Korrikaren argazkilari eta geureak ere hementxe!! 

Martxoaren 8an, Emakumeen Nazio-
arteko Egunean, goian azaltzen diren 
Aramako emakumeak, irteera antola-
tu zuten eguna ospatu eta emakume 
eta gizonen arteko berdintasuna alda-
rrikatzeko. 

 

Irteera Mandubitik Kizkitzara egin zu-
ten eta gero Astigarreta auzoa bisita-
tu ondoren, Mandubiko Bentan baz-
kaldu zuten. 

 

Denon erronka da emakume eta gizo-
nen arteko berdintasuna lortzeko ibil-
bidea. 

Maitzak 24.  TOKIKO ERAKUNDEETAKO HAUTESKUNDEAK 201 5 

2014ko abenduaren 11an sortu zen hauteskundeetarako kandidatura osatzeko herri ba- 
tzarra. Bertan, oraingo hauteskunde hauetan berritasun batzu sortzea erabaki zen, eta ho-
rrela diseinatu da prozesua. Diseinu honetan, aurre aukeraketa prozesu bat martxan 
ezartzea adostu zen, eta aukeraketa hori egiteko aukera izan dugu herritarrok martxoaren 
hasieran. Honela, 50 herritarrek hartu dute parte prozesuan. 

Behin aurre aukeraketa hau burututa, eta honek emandako emaitzak ikusirik, aurreko ba-
tzarretan planteaturiko 2 zerrenda aurkezteko proposamena ontzat hartu eta baliatuta da. 
Hau da, bi zerrenda sortu dira:  

· ARAMAKO HERRI BATZARRA · ARAMAKO HERRITARRAK 

Eta zergaitik egin de hau? 

Alde batetik, 250 biztanle baino gutxiago garenez, gure bozka nominala da, ez diogu tal-
deari bozkatzen, baizik eta pertsonari. Horrela, zerrenda bakarra aurkeztu ez gero, eta 
kanpoko talderen bat aukeztuko balitz, kanpoko hauek izango lirateke ordezkoak. Hau eki-
din izan nahi da. 

Bestalde, udalean ahalik eta jende gehien inbolukratzea izan da helburu. Komisioak sortu-
ko dira eta herritar ezberdinek osatuko dituzte komisio hauek. 

Beraz, bi zerrenda aurkeztuko dira eta ondorengoek osatzen dituzte: 

ARAMAKO HERRI BATZARRA 

¨ Jaione Bendoiro 

¨ Alaine Goikoetxea 

¨ Aloña Urretabizkaia 

¨ Maria Rosario Urretabizkaia 

¨ Joseba Basarte 

ARAMAKO HERRITARRAK 

¨ Luis Garmendia 

¨ Mikel Turrientes 

¨ Asier Mujika 

¨ Unai Galparsoro 

¨ Ricardo Rodriguez 

Legeak zerrendak 5 hautagaikoak izatera behartzen duenez, kandidaturak legalak izan dai-
tezen, zerrendak zinegotzi izateko prest dauden eta komisioetako kide izango diren hauta-
gaiekin osatu dira: Beraz, hauek dira zinegotzi izateko prest dauden herritarrak: 

¨ Jaione Bendoiro 

¨ Alaine Goikoetxea 

¨ Aloña Urretabizkaia 

¨ Luis Garmendia 

¨ Mikel Turrientes 

¨ Asier Mujika 

Azalpenak emanda, Aramako Haueteskundeetako Herri Batzarrak ondorengoa eskatu 
edo proposatzen du: 

Maiatzaren 24-ko hauteskundeetan, aukera ditzazula sei haugai hauetatik egokien iru-
ditzen zaizkizun 4 hautagai. Eta gogoratu: 

 

Gehienez 4 hautagai aukera ditzazkezu (batzu  Aramako Herri Batzarra zerrendako-
ak eta besteak Aramako Herritarrak zerrendakoak izan daitezke). Baina beti  ere 4 
hautagai izan behar dute bestela bozka NULOA izango bait da. 

 

Edozein argibide behar izanez gero, jarri harremane tan edo-
zein  hautagairekin. 

ARAMAKO ETXE BIZITZEN GALDETEGIA 

Abenduko etxe bizitzen inguran egin zen gAldetegian udalak jasotako erantzunak hauek izan ziren: 

OSAGAIAK  
Hojaldre xafla bat 

2 baratzuri 2 ale 

Azenario bat 

Tipula bat 

Piper bat 

Kalabazin bat 

200g haragi txikitu edo urdaiazpi-
ko edo hirugiarre… 

100g gazta  railatu (aukeran) 

Arrautza bat 

Oliba olioa, gatza eta piper beltza 

PRESTAKETA  

Erregosi zartagin batean su bizitan, barazkiak txikituta, 
olio apur batekin. Kolore pixka bat hartu arte bakarrik, ez 
dute bigundu behar. 

Bota bertan haragia eta eman buelta pare bat aldiz dena 
ondo nahastu dadin. Gehitu gatza eta piper hautsa. 

Zabaldu hojaldre xafla laberako bandeja batean. Azpian 
berak dakarren papera jarri edo olio apur bat igurtzi. 

Jarri erdian nahaski guztia luzeeran juntak libre utziz. 
Bota gazta gainetik eta itxi hojaldrea hirutan, goiko alde 
bat, gero bestea eta azkenik ixkinak ondo zanpatu. 

Margotu arrautza nahastuarekin eta jarri labe beroan 
200º tara 15 edo 20 minutu.. Onegin!! 

 

 

Anne Otegi, Aramako Toki Alai 
Jatetxea 

7. ALEKO LEHIAKETANIRABAZLEA 

ANE IRRIBARRIA DA 

ZORIONAK!! 


